
Vinte compañías, na Feira da artes Escénicas

Vinte compañías galegas partici-
parán entre o 19 e o 23 de outubro 
deste ano na Feira das Artes Escé-
nicas, que se celebrará en Santiago 
de Compostela e na cal participa-
rán tamén programadores, distri-
buidores e produtores do sector de 

toda España. Segundo informou a 
Axencia Galega das Industrias Cul-
turais (Agadic), nestes momentos 
está aberto o prazo de inscrición 
para profesionais, que se pechará 
o próximo día 31 de xullo.

Con este anuncio, o organismo 
que dirixe Juan Carlos Fasero, ads-
crito á Consellaría de Cultura, des-
pexa as dúbidas no sector das artes 
escénicas, que nos últimos meses 

reiterou en varias ocasións a súa 
preocupación sobre a continuida-
de deste foro profesional.

Esta nova edición da Feira Ga-
lega das Artes Escénicas volverá 
incidir na súa “condición de espazo 
de mercado” para a compravenda 
de espectáculos producidos por 
compañías galegas para a súa exhi-
bición durante 2010 tanto dentro 
como fóra da Comunidade.

Nesta liña, a Agadic mantén o 
seu programa de bonificacións á 
contratación exterior, que este ano 
suporá un desconto do 40% sobre 
o caché dos espectáculos ofertados 
no segundo semestre de 2009, do 
que poderán beneficiarse tamén os 
teatros, auditorios, festivais, fei-
ras e circuítos de exhibición non 
galegos que conten con represen-
tación na propia feira. n

Investigan o presunto 
desvío de dous millóns 
no Palau de La Música

A Xunta recollerá este 
ano 35.000 topónimos 
para o nomenclátor

The Wave Pictures, 
La Bien Querida e The 
Rakes, en ExpoCoruña

Un libro indaga no rol 
das mulleres na Guerra 
da Independencia

O xulgado de instrución núme-
ro 30 de Barcelona investiga o 
presunto desvío de dous millóns 
de euros en 2003 e 2004 da Fun-
dación Orfeó Català-Palau de la 
Música Catalana. Descoñécese 
o destino destes cartos, que non 
terían ningunha vinculación cos 
fondos sociais da entidade. EP

Coincidindo coa celebración do 
Daisy Market, o Showroom In-
ternacional de Moda Urbana e 
Emerxente que se celebrará do 
25 ao 27 de setembro, tocarán no 
recinto de ExpoCoruña grupos 
como The Rakes, La Bien Queri-
da ou The Wave Pictures. Com-
pletarán o cartel Extraperlo, Joe 
Crepúsculo, Vacabou, Lidia Da-
munt, 6pm e Cora Novoa. XdG

A editorial Cátedra edita He-
roínas y patriotas. Mujeres de 
1808, un libro coordinado polas 
profesoras Irene Castells Oli-
ván, Gloria Espigado Tocino e 
María Cruz Romeo Mateo que 
indaga nas mulleres implicadas 
na Guerra da Independencia, no 
xeito no que participaron e nas 
lendas que sobre elas se foron 
elaborando dende entón. EFE

A Xunta investirá 520.000 euros 
nunha base de datos toponími-
ca. Prevé recoller este ano 35.000 
topónimos e finalizar o traballo 
de campo no municipio ouren-
sán da Veiga; recoller a toponi-
mia de Entrimo, Lobios e Muí-
ños (Ourense), e acabar coas de 
Coristanco, Castrelo do Val, O 
Barco, Pantón e A Baña. EFE

xdG

Via Stellae superou os 25.000 
asistentes na súa cuarta edición

O Festival de Música de Compos-
tela e os seus Camiños Via Stellae 
pechou onte a súa cuarta edición 
cunha nova marca de participa-
ción, xa que máis de 25.000 es-
pectadores asistiron aos concertos 
programados en 40 vilas e cidades 
galegas polas que discorren as ru-

O público encheu 17 dos 
22 concertos programados 
na capital de Galicia nas 
últimas tres semanas

tas xacobeas, segundo informou a 
Consellería de Cultura nun comu-
nicado. A soprano romanesa Elena 
Mosuc foi a encargada de baixar o 
pano cun concerto composto por 
obras de Haydn e Mozart que su-
puxo o seu debut en Galicia.

No balance das tres semanas de 
actividade, o titular de Cultura e 
Turismo, Roberto Varela, destacou 
a resposta positiva “tanto do pú-
blico compostelán e galego como 
dos turistas” participantes.

Para Varela, o barroco “é o punto 
de partida” que define a personali-
dade e o carácter do festival que ta-
mén presta unha especial atención 
a outros períodos da historia da mú-
sica, hoxe considerada clásica.

Un dos datos máis significativos, 
sinala a Consellería, é que en San-
tiago de Compostela, sede prin-
cipal do festival como meta das 
rutas xacobeas, o público encheu 
completamente 17 dos 22 concer-
tos programados nas últimas tres 
semanas e nos restantes houbo un 
“excelente” nivel de asistencia.

A participación e implicación 
do público no festival de música 
clásicasuperou, segundo o direc-

tor artístico do certame, Víctor 
Carou, “as expectativas máis opti-
mistas da organización e o razoa-
blemente agradable para un festi-
val que apenas acaba de concluír 
a súa cuarta convocatoria”.

Na súa opinión, “son sen dúbida 
outro sólido argumento que de-
mostra o gran potencial de futuro 
do Festival Via Stellae”.

Segundo explicou a organiza-
ción, unha “inoportuna enfermi-
dade” de última hora da mezzoso-
prano búlgara Vesselina Kasarova, 
obrigou a substituír a súa presenza 
neste concerto polo da romanesa 
Elena Mosuc, recoñecida mun-
dialmente pola “súa versatilidade 
e virtuosismo vocal”. n

a soprano romanesa elena mosuc pechou en santiago o festival de música clásica

O certame contou co favor do público dende a súa inauguración, o pasado día 2 de xullo TAMARA dE lA FuENTE

A búlgara Vesselina 
Kasarova anulou 
a súa actuación 
por enfermidade

